
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 


মুহূর্ত্তে মুহূর্ত্তে বাজে শৃঙ্খল-বন্ধন অপমান

সংসারের। হেনকালে জ্বলি উঠে বজ্রাগ্নি সমান

চিত্তে তাঁর দিব্যমূর্ত্তি, সেই বীর রাজার কুমার

বাসনারে বলি দিয়া বিসর্জ্জয়া সর্ব্ব আপনার

বর্ত্তমান কাল হতে নিষ্ক্রমিলা নিত্যকালমাঝে

অনন্ত তপস্যা বহি মানুষের উদ্ধারের কাজে

অহমিকা বন্দীশালা হতে।— ভগবান বুদ্ধ তুমি,

নির্দ্দয় এ লোকালয়, এ ক্ষেত্রই তব জন্মভূমি।

ভরসা হারালো যারা, যাহাদের ভেঙেছে বিশ্বাস,

তোমারি করুণা-বিত্তে ভরুক তাদের সর্ব্বনাশ,—

আপনারে ভুলে তারা ভুলুক দুর্গতি।— আর যারা

ক্ষীণের নির্ভর ধ্বংস করে, রচে দুর্ভাগ্যের কারা

দুর্ব্বলের মুক্তি রুধি, বোসো তাহাদেরি দুর্গদ্বারে

তপের আসন পাতি’, প্রমাদবিহ্বল অহঙ্কারে

পড়ুক সত্যের দৃষ্টি; তাদের নিঃসীম অসম্মান

তব পুণ্য আলোকেতে লভুক নিঃশেষ অবসান।




২৯ জুলাই

		 এই পাতা শেষ সম্পাদিত হয়েছে ১৭:১৫টার সময়, ১৩ জুন ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

